
Аннотация: Тижорат банкларидаги муаммоли кредитлар банкларнинг иқтисодий 
кўрсаткичларига ўз салбий таъсирини кўрсатиб, банкларнинг даромадлилиги ва тўлов 
қобилиятини камайтириб келмоқда. Кўп ҳолларда кредит ва инвестиция жараёнини нотўғри 
ташкил этиш, молиявий барқарорликни заифлашишига, ҳамда активлар қайтмаслигига 
олиб келмоқда. Мақолада тижорат банкларидаги мавжуд муаммоли кредитлар таснифи ва 
уларнинг вужудга келиш омиллиари таҳлил қилинган.

Калит сўзлар: Банк, кредит, қарз олувчи, муддати ўтган қарз, муаммоли кредит, 
ҳаракатсиз кредит, NPL, кредит мониторинги, кредит қайтмаслик хавфи.

Кириш. Ўзбекистон Республикаси Марказий банки Бошқарувининг 2015 йил 13 июнда-
ги 14/5 – сонли “Тижорат банкларида активлар сифатини таснифлаш ва активлар бўйича 
эҳтимолий йўқотишларни қоплаш учун захиралар шакллантириш ҳамда улардан фойда-
ланиш тартиби тўғрисидаги низомни тасдиқлаш ҳақида” ги қарорида муаммоли активлар 
(кредитлар) – сифати “қониқарсиз”, “шубҳали” ва “умидсиз” деб таснифланган активлар 
дея тариф бериб ўтилган [1]. 

Демак, муаммоли кредитни бошқариш жараёни нафақат «умидсиз» деб таснифланган 
кредитларни баҳолаш ва улар билан ишлашни, балки “қониқарсиз” ва “шубҳали” деб тас-
нифланган кредитларни кузатишни ҳам ўз ичига олади.

Асосий қисим. Банклардаги кредитлаш салоҳиятининг ортиши миллий иқтисодиётнинг 
барқарор ривожланишига ижобий таъсир кўрсатмоқда. Ички бозорлардан ва чет эл бан-
клари томонидан жалб қилинган молиялаштириш манбааларининг мавжудлиги туфайли 
банкларнинг қўшимча маблағларга бўлган талаби қондирилмоқда. 2021 йил 2 чорагида 
мамлакатимиз банкларининг кредит портфелларида муаммоли кредитлар даражаси ўртача 
5,6% ни ёки 16 794,00 млрд.сўмни ташкил этмоқда [2].

Муаммоли кредитларнинг вужудга келиш сабаблари бу – амалга оширилган кредит ри-
скларидир. Уларнинг баъзилари мижознинг ўз ҳаракатлари, баъзилари банк томонидан 
келиб чиқиши ва баъзилари ташқи муҳит омиллари туфайли юзага келиши мумкин. 

Кредит ресурслари қийматининг ошиши, банк кредит портфелининг ёмонлашувига 
олиб келувчи муҳим омиллардан ҳисобланади. Банклар ўз даромадларини максималлаш-
тириш мақсадида кредитлар бўйича фоиз ставкаларини оширишади. Кейинчалик бу қарз 
олувчининг харажатларини кўпайишига, ўз маҳсулотлари таннархининг ошишига ва нати-
жада савдо айланмасини секинлашувига, даромадлар ва рентабелликни камайишига олиб 
келади. Шу сабабдан қарз олувчи кредит бўйича тўловларни ўз вақтида амалга оширишда 
қийинчиликларга дуч келиши мумкин. Натижада зиддият юзага келади, кредитлар бўйича 
фоиз ставкалари даражасини ошириш кредитларни қайтармаслик хавфининг ортишига са-
баб бўлади.

Бу муаммо белгилари билан барча кредитларни қуйидагиларга ажратиш мумкин:
 биринчидан, қўшимча назоратга олинган кредитлар муаммоли кредитларнинг 

огоҳлантирувчи белгилари бўлган кредитлардир;
 иккинчидан, муаммо босқичида қарз олувчининг ҳисоб рақам айланмаси камайган 

ва 1 – 2 кун мунтазам кечикишлар билан боғлиқ бўлган, қарздорнинг фаолиятида салбий 

прогноз вужудга келган кредитлардир;
 учинчидан, муаммоли кредит қарз олувчининг молиявий кўрсаткичларининг сези-

ларли даражада ёмонлашуви, мунтазам тўловларда сурункали кечикишлар пайдо бўлиши 
билан боғлиқ бўлган кредитлардир.

Тақдим этилган кредит муаммолари белгиларидан келиб чиқиб, кредит мониторинги 
жараёнини тўғри ташкил этишнинг аҳамияти ҳақида гапиришимиз мумкин, чунки у банк 
ходимларига кредит муаммоларининг дастлабки белгиларини олдиндан аниқлашга ёрдам 
бериши мумкин. Албатта, муайян ҳолатлар (масалан, қарз олувчи томонидан сохта моли-
явий ҳисоботларни тақдим этилиши) туфайли банк портфелидаги муаммоли кредитларни 
аниқлаш ҳар доим ҳам мумкин эмас. Шунга қарамай, банкда муаммоли кредит билан 
ишлашни тўғри ташкил этиш «муаммо» нинг исталган босқичида банкнинг кредитларни 
тўламаслик оқибатида юзага келадиган зарарларини камайтириш имконини беради [3].

Бугунги кунга келиб, мамлакатимиз тижорат банкларида мавжуд муаммоли кредит-
лар даражаси юқори нуқтага яқинлашган бўлиб, 2021 йил 1 июль ҳолатига кредитлар 
бўйича муаммоли кредитлар умумий ҳажми ЯИМ га нисбатан 5,2% га, давлат бюдже-
тининг харажатларига нисбатан 21,1% га, бутун банк тизими активларига нисбатан эса 
5,6% га тенг бўлди1. Банк тизимининг инқирози, халқаро банк амалиётига асосан, банк 
тизими активларининг 10 фоизи нуқтасидан бошланган, бу эса мазкур муаммони ечиш 
бўйича кескин чоралар қабул қилиниши зарурлигини билдиради. Тижорат банкларидаги 
NPL кўрсаткичининг кредит портфелидаги улуши сўнгги 3 йил ичида юқори ўсиш ди-
намикасини кўрсатди. Агар 2018 йил бошида муаммоли кредитларнинг банклар кредит 
портфелидаги улуши 1,2% ни ташкил этган бўлса, 2021 йилнинг 1 чорагига келиб бу 
кўрсаткич 5,6% га етди.

Хулоса. Кредит рискларини бошқариш ва муаммоли кредитларни олдини олишда асо-
сий мезон бўлиб мижознинг кредит тарихини ўрганиш ҳисобланади. Кредит тарихи би-
лан ишловчи кредит бюролари дефолтлар даражасини пасайтириш ҳамда молиялашти-
ришни тўхтатиб турувчи омилларни камайтиришга ёрдам беради. Мазкур фаолиятнинг 
истиқболдаги ривожи бевосита ахборотнинг ишончлилиги, ўз вақтида бўлиши ва тўлиқ 
очиб берилишини ўз ичига олувчи ахборотнинг шаффофлиги даражасига боғлиқ бўлади. 
Бироқ шуни унутмаслик зарурки, кредит тарихи билан боғлиқ фаолият аниқ ишлашни 
бошлаши, реал ишловчи моделни ташкил этиш ҳамда зарур бўлган ахборотни йиғиш учун 
маълум вақт керак бўлади. Бу моделнинг истиқболдаги фаолияти эса кредит бюроларида 
йиғиладиган ахборотнинг сифатига ҳамда ундан самарали фойдаланиш даражасига боғлиқ 
бўлади. 

Тижорат банклари муаммоли кредитларнинг келиб чиқишини олдини олиш ҳамда 
мавжуд муаммоли кредитларни бартараф этиш жараёнини самарали олиб бориш учун 
муаммоли кредитлар билан ишлаш фаолиятининг босқичларини ягона тизимга жамлаш 
мақсадга мувофиқдир.

